
CONVENIO DE COLABORACION ENTRE A AXENCIA GALEGA DAS INDUSTRIAS CULTURAIS E A ASOCIACION
GALEGA DE PRODUTORAS INDEPENDENTES-AGAPI PARA O DESENVOLVEMENTO DE ACTIVIDADES
FORMATIVAS E DE CONSULTORIA DO EIDO AUDIOVISUAL

COMPARECEN

Dunha banda, Jacobo Sutil Nesta, na sua calidade de director da Axencia Galega das Industrias Culturais (no
sucesivo Agadic), con CIF Q-6550009-B e enderezo na Cidade da Cultura de Galicia, Monte Gaids s/n, Santiago de
Compostela, no exercicio das facultades e demais funcidns que lle foron conferidas por razén do seu cargo pola
Lei 4/2008, do 23 de maio, de creacidon da Axencia Galega das Industrias Culturais e o Decreto 150/2012, de 12 de
xullo, polo que se aproba o Estatuto da Axencia Galega das Industrias Culturais (por delegacidn, en virtude da
resolucion do 24 de xullo de 2012, do presidente do Consello Reitor da Axencia Galega das Industrias Culturais, de
delegacion de competencias na persoa titular da Direccidon da Agadic, publicada no Diario Oficial de Galicia o0 29 de
agosto de 2012).

E doutra, Felipe Lage Coro, na sua calidade de presidente da Asociacidn Galega de Produtoras Independentes-
Agapi (en adiante Asociacion), con CIF G-15507239, con sede en Rua das Orfas, n2 23, planta 1, 15703 Santiago
de Compostela, con poderes suficientes para a celebracion deste acto en virtude do establecido na
documentacion achegada.

As duas partes intervefien en funcion dos seus respectivos cargos e no exercicio das suas facultades que para
convir no nome das entidades que representan tefien conferidas e

EXPONEN

PRIMEIRO. A Axencia Galega das Industrias Culturais, creada pola Lei 4/2008, do 23 de maio, de creacion da
Axencia Galega das Industrias Culturais, é unha axencia publica con personalidade xuridica propia, patrimonio

propio e autonomia na sua xestién, segundo establece o artigo 1.2 da citada Lei.

O obxecto da Axencia é, entre outros, o fomento da oferta de bens e servizos culturais, fixado polo artigo 3.1 da
Lei, e entre as suas funcions atribuense a de favorecer os produtos que difundan a lingua, a cultura e as tradiciéns
propias de Galicia (artigo 5.b) da Lei 4/2008). Para o logro dos seus obxectivos, a Agadic podera subscribir
convenios, realizar actividades comerciais e industriais, conceder subvencidons e establecer calquera outra
iniciativa de accidn tendente & consecucidn dos obxectivos que se lle atriblden (artigo 5.2 da Lei 4/2008).

Pola stia banda, a Asociacion Galega de Produtoras Independentes-Agapi é, segundo os seus estatutos, unha
asociacion sen animo de lucro que ten como fins, entre outros, a recollida, ordenacién e elaboracién de estudos,
prospeccions e andlises do sector audiovisual asi como organizacién de actividades de cardacter asistencial,

formativo... e a mellora da formacién e cualificacidn dos profesionais do sector.

SEGUNDO. O ano 2019 foi un ano de recofiecemento internacional para os proxectos e produtoras galegas, un
éxito que consolida o audiovisual galego como un sector en expansién con moitas posibilidades de negocio e
cunha gran canteira de talento, un éxito internacional que o sector debe aproveitar. O mercado internacional
rachou coas barreiras de acceso e nos ultimos tempos as eivas linglisticas tamén foron superadas. Exitos

recofiecidos como o filme O que arde conseguiron situar o cine galego no cumio dos festivais mundiais e a a
recente estrea na Berlinale do filme Lua Vermella abria grandes fiestras de futuro, camifio que neste 2020 se viu

abruptamente interrompido.

A crise da Covid-19 esta a producir desafios sen precedentes en todo o sector cultural. Ainda que o consumo
audiovisual se incrementou de forma exponencial, deixando mais patente se cabe a importancia emocional dos
contidos audiovisuais, que supuxeron un bdlsamo persoal e colectivo para a situacién que estamos a vivir, a
internacionalizacion dos proxectos e das empresas quedou paralizada, polo que é vital seguir mantendo o
contacto e as sinerxias globais de cara a seguir impulsando a recuperacién da actividade. Malia a pardlise obrigada
sugrifa, aproveitar este momento de cambio como unha oportunidade de mellora na eficiencia no funcionamento

das empresas pode resultar necesario.

TERCEIRO. O audiovisual é un sector en constante evolucion que require a actualizacion permanente de contidos
e non sO para aquelas empresas acostumadas a moverse nun entorno global e internacional, que acceden a
formacion especifica dentro no marco de festivais e mercados internacionais. A paralise de actividade provocada
pola COVID-19 xera a necesidade de buscar novas formas de acceso ao cofiecemento, como poden ser xornadas e

foros online que pofian o foco naqueles aspectos de maior actualidade e relevancia.

Unha das partes que quizais mais problemas presentan & hora de se enfrontar ao desefio dun proxecto é a
econdmico-financeira. A particularidade do multitasking, que non é exclusiva do audiovisual, pode provocar que
0s proxectos moitas veces non conten cuns orzamentos todo o traballados que deberan estar. E por iso que se
considera que unha formacién online centrada nesta cuestién axudaria a desenvolver proxectos cunha base mais
solida, mellor planificados se cabe, que os axude a competir nas mellores condiciéns para a obtencidn de recursos

e busca de fontes de financiamento, tanto publicas coma privadas, no contexto internacional.

CUARTO. Agapi, aglutinadora de produtoras de cine, televisidn, publicidade e servizos, leva contribuindo
activamente 4 consolidacién e desenvolvemento da industria de Galicia dende o ano 1994. Pioneira en
organizar uns premios anuais, impulsora da creacién doutras entidades relacionadas co sector como a
Academia Galega do Audiovisual e o Cluster Audiovisual Galego e organizadora da presenza das produtoras
galegas en eventos internacionais como o MIPCOM de Cannes, durante os seus mais de 20 anos de existencia
foron moitas as actividades e iniciativas levadas a cabo no ambito audiovisual.

A sta relevancia como interlocutora activa ante as administraciéns simase o labor desenvolvido no ambito
formativo coa realizacién de seminarios e xornadas especializadas centradas en aspectos creativos,
innovadores e tecnoldxicos, pero tamén no eido investigador coa elaboracion do anuario de informacién do
sector audiovisual galego, que recolle os datos e as accions levadas a cabo anualmente no eido audiovisual e
gue se convirte nunha importante ferramenta divulgativa e de consulta e nun indicador obrigado dos avances
do sector audiovisual en Galicia e do peso das industrias culturais galegas.

QUINTO.- A Agadic, atendendo aos seus fins de contribuir 3 mellora na preparacién e cualificacidon artistica,
técnica e empresarial dos recursos humanos, impulsando plans formativos acordes coas necesidades
profesionais das empresas do sector, en especial na formacién de persoal cualificado para a sia administracion
e xestion e no desefio, acceso e emprego das novas tecnoloxias, considera esencial o establecemento de

acciéns conxuntas coa Asociacién que permitan a sUa participacion no desenvolvemento de actividades de
formacion online e consultoria no eido audiovisual.

Insirese esta colaboracidn na medida 10 do "Plan de reactivacién dos sectores cultural e turistico fronte aos
efectos derivados da COVID-19", aprobado en Consello da Xunta o 30 abril de 2020, no marco do eixe de
actuacion da formacién, profesionalizacion e mellora da competitividade e capacitacion profesional no eido
cultural, e co obxectivo xenérico de reactivar e impulsar o tecido cultural.

Polo anteriormente exposto, as partes acordan a sinatura deste convenio de colaboracién, consonte coas
seguintes

CLAUSULAS

PRIMEIRA.- OBXECTO

O obxecto deste convenio é o desenvolvemento de actividades de formacidn online no eido audiovisual para a
actualizacién de contidos naqueles aspectos de maior actualidade e relevancia como é a busca de fontes de
financiamento no contexto internacional tanto publicas coma privadas, para o que resulta fundamental o
desefio e a preparacion dun proxecto sélido dende o punto de vista econdmico e financeiro, a parte quizais
mais problematica, que abordaran diferentes expertos na materia e co apoio de study case sobre o éxito de
filmes como O que arde. Un labor amplo de consultoria para as empresas do sector supora tamén unha
oportunidade de mellora na eficiencia no funcionamento das empresas.

SEGUNDA.- DURACION DO PROXECTO

O prazo previsto para o desenvolvemento e a realizacidon do proxecto indicado estenderase dende a sinatura
deste convenio ata o prazo maximo de vixencia nel establecido.

TERCEIRA.- RESPONSABILIDADE DO PROXECTO E OBRIGAS DAS PARTES

A organizacion e desenvolvemento das actividades obxecto do convenio serdn realizadas pola Asociacién nun
proceso de colaboracién continua coa Agadic. A estes efectos, e no dmbito da comision mixta de seguimento a
que se refire a cldusula sexta deste convenio, ambas as entidades manteran reuniéns peridédicas de
coordinacion, seguimento e control das actividades levadas a cabo nun proceso de colaboracién mutua entre
ambas.

Ambas entidades, a través dos seus representantes, asistirdn a todos os actos publicos de presentacion e
difusién das actividades conveniadas, co obxecto de incidir nunha maior difusiéon e promocién do proxecto.

Nas actividades derivadas do obxecto do convenio, tanto nos actos publicos coma no material de difusion que se
elabore, as partes comprométense a facer mencion expresa da colaboracién da Xunta de Galicia no
desenvolvemento das actividades conveniadas. A entidade comprométese a utilizar en todo o material de difusién
que realice ao abeiro deste convenio a imaxe corporativa do Xacobeo 2021 e a da Xunta de Galicia, seguindo as
normas respectivas en materia de identidade corporativa, que deben ser descargadas da web da Xunta de Galicia:

https://www.xunta.gal/identidade-corporativa/marca-principal (para Xunta de Galicia)
https://www.xunta.gal/identidade-corporativa/xacobeo-2021 (para Xacobeo 2021).

A Asociacion comprométese, ademais, a aplicar a achega econdmica prevista na cldusula sétima 4s actividades
obxecto do convenio e a realizar as actividades que lle son propias segundo o establecido na lexislacién
vixente.

CUARTA.-SEGUIMENTO DO PROXECTO

A Agadic nomeard un responsable do seguimento das actividades contempladas neste convenio, que sera, asi
mesmo, o encargado da recepcién da documentacidn sobre a marcha do programa.

QUINTA.- PRESENTACION DO PROXECTO

A Asociacion informard ao interlocutor designado pola Agadic periodicamente sobre a marcha das actividades
realizadas ao longo do programa. O proxecto de actuacions responderd ao previsto no programa de
actividades.

SEXTA.- ESTABLECEMENTO DUNHA COMISION MIXTA DE SEGUIMENTO

Para o bo desenvolvemento das actividades obxecto do convenio establecerase unha comisiéon mixta integrada
por representantes de cada unha das entidades, a que corresponderd o seguimento, interpretacion e avaliacion
das accidns derivadas deste convenio.

Por parte da Agadic actuara como representante o director do organismo, ou persoa en quen delegue. Por
parte da Asociacién actuard como responsable desta comisidn o presidente da entidade, ou persoa que designe
en substitucion.

SETIMA.- FINANCIAMENTO E XUSTIFICACION

Para a realizacidon conxunta do programa de actividades conveniadas, a Agadic comprométese a achegarlle a
Asociacion a cantidade de 10.000 (dez mil) euros, impostos incluidos, para o que existe crédito adecuado e
suficiente na aplicacidon orzamentaria 11.A1.432.B.640.1 dos orzamentos xerais da Comunidade Auténoma de
Galicia para 2020.

Se por calquera circunstancia as actividades obxecto do presente convenio non foran realizadas ou non se
axustaran ao plan previsto, a Asociacién quedara obrigada a devoluciéon das cantidades percibidas.

O pagamento por parte da Agadic efectuarase en duas fases:

- 50% tras a sinatura do convenio, co obxecto de financiar as fases preparatorias das actividades conveniadas.
Para iso, a entidade debe facer entrega dun escrito acreditativo de que xa se leva realizado tal porcentaxe de
preparacién do proxecto.

- 50% unha vez rematadas as actividades, e levarase a cabo unha vez xustificado o orzamento total da
actividade presentado no proxecto econémico (10.660 euros), que debe facerse coa entrega, antes da data de
remate de vixencia do convenio estipulada na clausula décimo segunda, da seguinte documentacién:

1. Memoria descritiva das actividades desenvolvidas, con indicacién das posibles modificaciéns con
respecto ao proxecto inicial presentado para a firma do convenio e das suas causas e incidencias.

2. Relacion clasificada dos gastos ordenada segundo as partidas especificadas na memoria econémica
presentada para a firma do convenio. Esta relacién clasificada de gastos debera conter con caracter xeral:
identificacion do acredor (denominacidn e NIF), n? de factura ou documento de valor probatorio, concepto
do gasto claramente expresado, importe, data de emisidn, forma de pagamento (transferencia, etc.), data
de pagamento e importe.

3. Memoria econdémica explicativa e aclaratoria dos gastos realizados para a realizacién das actividades:
desviaciéns ou variacidons econdmicas habidas con respecto as partidas inicialmente presupostadas no
proxecto econdmico presentado para a firma do convenio, que deben ser explicadas e motivadas
convenientemente na memoria; en caso de gastos relativos a aloxamento, mantenza, viaxes, traslados...,
de ser o caso, débese especificar nesta memoria a relacidon de persoas as que se refiren os gastos e da sua
relacidn coa actividade conveniada; e todas aquelas cuestions que se considere precisen explicacion.

4. Xustificantes de gasto por importe da totalidade da actividade (10.660 euros), que deberan estar
debidamente cubertos e faran referencia as actividades obxecto do convenio detalladas no proxecto de
actividades e proxecto econdmico presentados no momento da sinatura do convenio. Estes xustificantes
de gasto deben vir acompafiados dos xustificantes bancarios dos pagamentos (transferencia bancaria,
certificacion bancaria, extracto de pagamento, movementos de tarxeta de crédito, etc.).

Con caracter excepcional, admitiranse pagamentos en metalico cando o seu importe, individual ou en
conxunto por provedor, non supere os 300 euros. Neste caso, o pagamento xustificarase mediante a factura
asinada e selada polo provedor en que figure a expresion "recibin en metalico".

Canto a forma de presentacion, os xustificantes de gasto asi como os seus xustificantes de pagamento deben
entregarse clasificados segundo os apartados da relacion clasificada de gastos presentada.

A documentacién requirida na fase xustificativa presentarase electronicamente a través da sede electrdnica
da Xunta de Galicia accedendo 4 carpeta do cidadan https://sede.xunta.es/carpeta-do-cidadan.

Para os efectos deste convenio, considérase gasto realizado o que foi efectivamente pagado con
anterioridade ao periodo de finalizacion da vixencia do convenio.

Non se considerardan xustificados aqueles gastos que non cumpran o establecido nos paragrafos
precedentes.

Se o gasto finalmente xustificado por parte da entidade fose menor ao custe da actividade presentado no
proxecto econémico para a firma do convenio (10.660 euros), o importe da achega por parte da Agadic
minorarase de xeito proporcional.

A totalidade do importe achegado pola Agadic estd destinado a cubrir os custos das actividades conveniadas,
segundo a memoria presentada, sen que haxa beneficio econdmico de ningun tipo por parte da Asociacion, e
en ningun caso existira animo de lucro xerado polas actividades desenvolvidas nin beneficio industrial ningun.

A Asociacion ten a obriga de someterse as acciéns de comprobacion que realice a Xunta de Galicia, asi como
prestar colaboracion e facilitar canta documentacién lle sexa requirida no exercicio das funcidns de control
que lle corresponden a Intervencidon Xeral da Comunidade Auténoma de Galicia e ao Consello de Contas de
Galicia.

OITAVA.- DEREITOS SOBRE A INFORMACION E OS RESULTADOS

Os resultados froito deste convenio seran de titularidade e uso comun da Agadic e da Asociacién. A Agadic
resérvase o dereito de publicar os resultados, parciais ou finais, obtidos durante a execucién do convenio que,
en todo caso, teran caracter publico. Os resultados deste programa de actividades quedaran para futuras
edicions e ambas as partes poderan utilizalo nun futuro indistintamente.

Calquera que sexa o medio de difusidon, ambas as partes comprométense a facer mencidon expresa deste
convenio. En calquera caso a Asociacidon podera facer uso dos cofiecementos adquiridos durante a realizacién
do programa en actividades propias da sua funcion.

Calquera transformacion dos resultados do programa de colaboraciéon conxunta requirird o consentimento

expreso das partes asinantes do convenio.

NOVENA.- PARTICIPACION DOS COLABORADORES DA ENTIDADE

O asinamento deste convenio non implica relacién laboral, contractual ou de calquera outra indole entre os
profesionais que vaian desenvolver as actividades previstas e a Agadic, de tal xeito que a esta non se lle podera
esixir responsabilidade ningunha, nin directa, nin subsidiaria, polos actos ou feitos acaecidos no

desenvolvemento do convenio.

DECIMA.- TRANSPARENCIA

As partes asinantes deberan cumprir coas obrigas derivadas da entrada en vigor da Lei 1/2016, do 18 de xaneiro,
de transparencia e bo goberno.

Os asinantes prestan consentimento ou autorizacion para que os seus datos persoais que consten no convenio, e
mais o resto das especificacidons contidas no mesmo, poidan ser publicados no Portal da Transparencia e Goberno
Aberto.

Asi mesmo, os asinantes aceptan e consenten a remisiéon do convenio, logo da sua sinatura, ao Rexistro de

Convenios da Xunta de Galicia.

DECIMO PRIMEIRA.- MODIFICACION, DENUNCIA E RESCISION DO CONVENIO
As partes poderan denunciar ou modificar este convenio en calquera momento por acordo mutuo.

O incumprimento de calquera das obrigas contraidas neste convenio por unha das partes facultara a outra para
rescindir o mesmo, quedando automaticamente anulados todos os dereitos correspondentes sobre o obxecto
programa de colaboracidn conxunta, pero non asi as obrigas contraidas no mesmo. En tal caso as partes
realizaranse entre elas os pagos e reintegros que procedan en relacidén cos gastos efectivamente executados

pola Asociacion, debidamente xustificados como se recolle na clausula sétima, ou aqueles compromisos firmes
adquiridos con terceiros, debidamente acreditados.

DECIMO SEGUNDA.- VIXENCIA DO CONVENIO

Este convenio estendera a sua vixencia dende a data da sinatura ata o 15 de decembro de 2020.

DECIMO TERCEIRA.- NOTIFICACION ELECTRONICA

Segundo o artigo 14.2 da Lei 39/2015, do 1 de outubro, do procedemento administrativo comin das
administraciéns publicas, os colectivos que estan obrigados a relacionarse a través de medios electrénicos coas
administracién publicas, e polo tanto, a recibir notificaciéns por canles electrénicas son: as persoas xuridicas, as
entidades sen personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracién e, os empregados das administracidons publicas

para os tramites que realicen con elas por razén da sua condicidn de empregado publico.

As notificacidns realizaranse sé por medios electrénicos a través do Sistema de Notificacién Electrénica de
Galicia Notific@, https://notifica.xunta.gal. Para poder acceder a unha notificacidn electrénica, o interesado
deberd contar cun certificado electréonico asociado ao NIF que figure como destinatario da notificacién (persoa
fisica ou xuridica). Asi mesmo, o interesado pode autorizar a calquera outra persoa a acceder ao contido das
suas notificacions.

DECIMO CUARTA.- PROTECCION DE DATOS DE CARACTER PERSOAL

As partes manifestan que cofiecen e comprenden a lexislacion europea en materia de Proteccién de Datos de
Caracter Persoal, @ que se someten de forma expresa, comprometéndose a dar un uso debido aos datos de tal
natureza que obtefian como consecuencia do desenvolvemento deste convenio, no marco do disposto polo
Regulamento (UE) 2016/679 do Parlamento Europeo e do Consello, de 27 de abril de 2016.

Asi mesmo, as partes responsabilizaranse de que o tratamento de datos de cardcter persoal que se poida realizar
no marco deste convenio se faga con absoluto respecto ao establecido na Lei Organica 3/2018, de 5 de decembro,
de Proteccion de Datos Persoais e garantia dos dereitos dixitais e na sia normativa de desenvolvemento.

As partes comprométense a tratar os datos de caracter persoal coa finalidade exclusiva de executar o convenio.

As partes comprométense a que os datos de caracter persoal non seran obxecto de ningln tratamento distinto aos
previstos neste convenio.

As partes comprométense a que os datos de caracter persoal non se cederdn a terceiros, salvo nos casos en que
exista unha obriga legal.

As persoas interesadas poderan exercer, no seu caso, os dereitos de acceso, rectificacidn, cancelacion, oposicién,
limitacidn e portabilidade nos termos legais previstos, mediante a comunicacion ao domicilio social da respectiva
entidade.

As partes adoptaran as medidas adecuadas para limitar o acceso dos seus empregados aos datos persoais durante
a vixencia deste convenio.

Os datos de cardcter persoal deberan ser destruidos ou devoltos unha vez finalizada a vixencia do convenio e no
momento en que, en cumprimento das condicidns pactadas ou legalmente previstas, remate a relacidon entre

ambas partes; sen prexuizo das excepcidns que a normativa e/ou as decisidns xudiciais puidesen establecer con
respecto ao mantemento temporal minimo de certos datos que pola sta natureza asi se requira. O mesmo destino
haberd de darse a calquera soporte ou documento no que conste algun dato de caracter persoal obxecto de
tratamento.

DECIMO QUINTA.- REXIME XURIiDICO

Este convenio ten cardcter administrativo e os seus efectos rexeranse polo establecido nas suas estipulacions e, asi
mesmo, polo disposto nos artigos 47 e seguintes da Lei 40/2015, do 1 de outubro, do réxime xuridico do sector publico.

Segundo o previsto no artigo 6 da Lei 9/2017, do 8 de novembro, de contratos do sector publico ainda que o
convenio esta excluido do seu dmbito de aplicacién, ao non previsto e de acordo co seu artigo 4 aplicaranselle os
principios recollidos nela, co fin de resolver dubidas e omisiéns que puidesen presentarse. Asi mesmo,
supletoriamente terase en conta o Decreto lexislativo 1/1999, do 7 de outubro, pola que se aproba o texto
refundido da Lei de réxime financeiro e orzamentario de Galicia e demais normativa aplicable e vixente na materia.

DECIMO SEXTA.- XURISDICION

As partes comprométense a resolver de maneira amigable calquera desacordo que poida xurdir no
desenvolvemento deste convenio.

Data e hora: 01/06/2020 08:55:46

No seu caso, as partes someteran as diverxencias que puideran presentarse en orde a interpretacion ou

Asinado por: SUTIL NESTA, JACOBO LUIS

Cargo: Director da Agadic

cumprimento deste convenio a xurisdicion contencioso-administrativa.

E en proba de conformidade de canto antecede, asinan na data que figura na marxe

POLA AGADIC POLA ASOCIACION GALEGA DE
PRODUTORAS INDEPENDENTES

Cargo: Presidente da Asociacién Galega de Produtoras
Fonograficas (Asociacion Galega de Produtoras

Asinado por: LAGE CORO, FELIPE
Fonogréficas (Agapi))

Data e hora: 29/05/2020 14:21:04

Jacobo Sutil Nesta Felipe Lage Coro
Director Presidente

(P.D. do Presidente do Consello Reitor
da Agadic, DOG 29/8/2012)

Verificacién: https://sede.xunta.gal/cve

CVE: WAfkuSO6L0

